
IX. OBLIGAZIOA ORDAINTZEA EDO BETETZEA II

I. BETETZEKO LEKUA

1. Interesdunek aurrez ezarritako lekua

2. Zor den gauza dagoen lekua

3. Zordunaren egonguko lekua

II. BETETZEKO DENBORA

III. ORDAINKETAREN FROGA ETA GASTUAK

1. Ordainketa agiria frogabide gisa

2. Betetzeko beharrezko gastuak

IV. ORDAINKETAK EGOZTEA

1. Kontzeptua eta motak

2. Egozketaren aurresupostuak

3. Egozteko irizpideak

4. Interes gatazka eta legez egoztea

V. ZOR EZ DENA ORDAINTZEA

1. Kontzeptua eta ezaugarriak

2. Itzultzeko obligazioaren oinarriak

2.1. Ordaintze kontzeptuan entregatzea (datio)

2.2. Kobratzeko eskubiderik eza (indebitum)

2.3. Solvens-ak uste izatea entregatutakoa zor zuela (error)

3. Itzulketa akzioaren irismena

3.1. Izaera eta legitimazioa

3.2. Fede gaiztoko accipiens-aren erantzumena

3.3. Fede oneko accipiens-aren erantzumena

3.4. Itzultzeko obligazioaren exentzioa

4. Aktore eta, bere kasuan, demandatuaren frogaren kargak duen edukia

----------------------------------------------

I. BETETZEKO LEKUA
1. Interesdunek aurrez ezarritako lekua

KZ 1171.1 artikuluaren arabera, obligazioaren betetze-lekua kontratuan adostutakoa izango da. Hau espreski zehazten ez bada ere, jurisprudentziak aldeen borondatea interpretatuz, betetze-lekua zehazten du, tazitoki (isilbidez) ulertuz:


* Obligazioa gauza bati lotua badago (adibidez, kotxea konpontzea), gauza hori dagoen lekuan.


* Obligazio sinalagmatikoetan, alderdietako baten betetze-lekua definitua badago, suposatzen da bestearena berdina dela. Bestela, saltzailearen establezimendua porteak (garraioa) erosleak ordaintzen baditu, eta eroslearen bizilekua garraioa saltzailearen kontura denean. Hala ere, zenbait kasutan porteak saltzaileak hartzen ditu, eta erantzukizuna erosleak; kasu honetan, jurisprudentziak dio betetze-lekua eroslearen bizilekua dela.

2. Zor den gauza dagoen lekua

KZ 1171.2 artikuluaren arabera, obligazioa beteko da horren objektua den gauza dagoen lekuan. Hau batez ere higiezinen kasuan aplikatzen denean, ez duelako balio gauza generikoentzat, eta arazoak planteatzen dituelako higigarrietan.

3. Zordunaren egonguko lekua

KZ 1171.3 artikuluaren arabera, irizpide orokor bezala ezartzen da, edozein kasutan ere, kunplitzeko lekua zordunaren domizilioa izango dela, favor debitoris printzipioaren arabera. Salbuespena izango da kontratuz kanpoko erantzukizunagatiko obligazioa, edo delitu zein faltatik eratorritakoa, betetze-lekua hartzekodunaren domizilioa izango delarik, kaltea jasan duenaren etxea (ez omen delako justua kaltea jasaten duenak gainera zordunarengana kobratzera joan beharra).

II. BETETZEKO DENBORA. Hiru mota:
* Betetzea berehalakoa edo edozein momentuan eskagarria denean. Adibidez, baldintza resolutorioa duen obligazioa, zorduna kiebran erortzen denean, obligazio hutsak edo puruak (epe zein baldintzarik gabekoak)...

* Termino edo epea dutenak. Horien betetzeko denbora izango da epea iristen denean.

* Badira obligazio batzuk non betetzeko denbora indeterminatua den, ez dakigularik noiz bihurtuko diren eskagarri: baldintza esekitzaile edo suspensiboa dutenak.

III. ORDAINKETAREN FROGA ETA GASTUAK
1. Ordainketa agiria frogabide gisa

Kode zibilak ez du honetaz ezer esaten. Hori bai, orokorrean kode zibilak ezartzen dituen prozedurazko arauetan (KZ 1214...) esaten da ordainketaren froga zordunaren kontu geratzen dela (ordaindu dela frogatzearen karga).


Normalean ordainketaren froga “reziboa” da. Prozesalki judizioz kanpoko konfesio edo aitortzaren balioa du, non hartzekodunak aitortzen duen ordainketa jaso duela. Usadio merkantilen arabera, nahiz eta kode zibilean zein merkataritza-kodean arautua ez egon, zordunak reziboa beti eskatua ahal izango du, eta hartzekoduna rezibo hori egitera behartua dago.

2. Betetzeko beharrezko gastuak


Betetzearen frogarekin batera, kode zibilak zerbait dio betetzearen gastuei buruz. Harremana du betetzeko lekuarekin, honek gastuak eragiten dituelako. Besterik esaten ez bada, betetzearen gastuak zordunaren kontura joango dira (KZ 1168), hartzekodunak prestazioa gastu gehigarririk gabe jasotzeko eskubidea duelako, bere interesa asetzeko. Beraz, printzipio orokorra da salerosketa “a portes pagados” egiten dela. Baina printzipio hau xedapenezkoa da, eta kontrakoa adostu daiteke (normalean prezioaren beherapenaren truke).

IV. ORDAINKETAK EGOZTEA (inputatzea)

1. Kontzeptua eta motak

Zordun batek hartzekodun batekiko obligazio bat baino gehiago duenean, denak izaera berekoak, ordainketa bat egiten duenean, zein obligaziori egotzi behar zaio, zein obligaziori egozten zaio ordainketa? Hau da, prestazio horrekin zein da libratzen den obligazioa? Hau KZ 1172, 1173,1174 artikuluek arautzen dute.

2. Egozketaren aurresupostuak


Egozpena gertatzeko, beharrezkoa da zor horiek mota berekoak izatea (pekuniarioak...), hartzekodunak eta zordunak pertsona bakarra izatea (zordun bat eta hartzekodun bat), pertsona fisiko zein juridikoa, zorrak ezberdinak izatea (nahiz eta espezie berekoak izan), eta obligazioak bentzituta egotea (galdagarri izatea).

3. Egozteko irizpideak

* KZ 1172 artikuluaren arabera, printzipio orokorra da zordunak berak aldebakarki erabakitzen duela zein obligaziori zuzendua dagoen ordainketa.


* Zordunak (ordaintzen duenak) ezer esaten ez duenean:

+ KZ 1172.2 artikuluaren arabera, hartzekodunak rezibo bat ematen badu inputazioa edo egozpena berak eginez, zordunak onartzen badu (esanbidez edo ixilbidez), hartzekodunak egindako inputazioa baliozkoa izango da.

+ KZ 1174. artikuluak dio zordunak zein hartzekodunak ez badute ezer esaten inputazioa egin beharko dela zordunarentzat “onerosoena” den obligazioan (garestiena, berme astunena duena...). Denak izaera berekoak balira, prorrateatuko litzateke (ordainketa proportzioan zorren artean banatu).

